
 

ᓀᓪᓕᑎᕐᓯᒪᔪᑦ 

ᓯᕗᓪᓕᐹᑦ ᑐᓴᕐᑕᐅᑎᓯᒍᑏᑦ ᕕᐋᓐ  

ᑐᑭᓯᓂᐊᕐᓂᕆᓚᐅᔪᔭᖓᑕ ᑭᖑᓂᖓᓂ – 2023 

142-ᖑᑦᓱᑎᒃ ᐊᑐᓕᕐᑎᑕᐅᒋᐊᖃᕐᓯᒪᔪᑦ ᕿᒥᕐᕈᔭᐅᓂᖏᑦ ᖃᓄᐃᓘᕈᑎᑦᓴᓕᐊᖑᓚᐅᔪᔪᒥᑦ 

ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᓂᑦ ᐱᑦᔪᑎᖃᕐᓱᑎᒃ ᓄᓇᓕᑐᙯᑦ ᐃᓅᖃᑎᒌᑦᑐᑦ ᐊᒻᒪᓗ ᐃᓄᓕᒫᓂᒃ 

ᑯᐯᒃᒥ ᐱᑦᔪᔨᔩᑦ ᐃᓅᖃᑎᒌᒍᓯᖏᓐᓂᒃ: ᓈᓚᓐᓃᑦ, ᓭᒻᒪᖃᑎᒌᓐᓃᑦ ᐊᒻᒪᓗ ᐱᕙᓪᓕᐊᓃᑦ 

ᓀᓪᓕᑎᕐᓯᒪᔪᑦ 

ᓱᒨᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᖅ? 

2016-ᖑᑎᓪᓗᒍ ᐸᓯᔭᐅᓂᖃᓚᐅᕐᑎᓗᒋᑦ ᐳᓕᓰᑦ ᐋᓐᓂᑎᕆᖃᑦᑕᓂᕐᒥᒃ ᓄᓇᓕᑐᖃᕐᓂᒃ ᐊᕐᓇᓂᒃ ᕚᓪᑐᐊᒥᓗ 

ᐊᐱᑦᓯᐱ ᑎᒥᔅᑲᒥᖕᒥᓗ, ᑯᐯᒃ ᑲᕙᒪᖓ ᓴᕐᕿᑎᑦᓯᓚᐅᔪᕗᖅ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᓂᒃ ᐱᑦᔪᑎᖃᕐᓱᑎᒃ 

ᐃᓅᖃᑎᒌᒍᓯᖏᓐᓂᒃ ᓄᓇᓕᑐᖃᐅᔪᓪᓗ ᐊᒻᒪᓗ ᐃᓚᖏᑦ ᐃᓄᓕᒫᓂᒃ ᐱᑦᔪᔨᒍᓰᑦ ᑯᐯᒃᒥ: ᓈᓚᓐᓂᖅ, 

ᓭᒻᒪᖃᑎᒌᓐᓂᖅ ᐊᒻᒪᓗ ᐱᕙᓪᓕᐊᒍᑎᐅᔪᑦ (ᕕᐋᓐ ᑐᑭᓯᓂᐊᕐᓂᖓ). ᑖᒃᑯᐊ ᑐᑭᓯᓂᐊᕐᓂᐅᓯᒪᔪᒥᒃ 

ᑐᓴᕐᑕᐅᑎᑦᓯᒍᑏᑦ ᑭᖑᓪᓕᐹᖏᑦ ᐊᒃᓚᓯᒪᔪᖕᖑᑕᐅᓚᐅᕗᑦ ᓯᑉᑎᒻᐱᕆ 30, 2019-ᖑᑎᓪᓗᒍ. 

ᑭᖑᓂᐊᓂ ᑲᒪᒋᔭᐅᒋᐊᕐᓂᖏᑦ ᑎᓕᔨᒍᑎᐅᓯᒪᕗᑦ ᑯᐯᒃᒥ ᐅᓐᓂᓗᒐᕐᕕᒧᑦ 

ᕕᐋᓐ ᑐᑭᓯᓂᐊᕐᓂᕕᓂᖏᑕ ᑐᓴᕐᑕᐅᑎᓯᒍᑎᑕᖏᑕ ᑭᖑᓪᓕᐹᖏᑦ ᐃᓗᓕᖃᕐᐳᑦ 142-ᓂᒃ 

ᐱᓇᓱᑦᑕᐅᖁᔨᒍᑎᓂᒃ. ᑖᒃᑯᐊ ᐃᓚᖃᕐᑐᑦ ᐊᑕᓐᓂᐅᕈᑎᓂᒃ ᑲᕙᒪᒥᒃ ᑎᓕᔨᒍᑎᐅᑦᓱᑎᒃ ᑯᐯᒃᒥ ᐅᓐᓂᓗᒐᕐᕕᒧᑦ 

ᑲᒪᒋᔭᐅᒋᐊᖁᔨᑦᓱᑎᒃ ᑭᖑᓂᐊᓂ ᐊᑕᓐᓂᐅᕈᑎᐅᓯᒪᔪᑦ ᐱᓇᓱᑦᑕᐅᖁᔨᑦᓱᑎᒃ ᐱᔭᐅᔪᒪᔪᑦ ᐃᓘᓐᓇᑎᒃ 

ᐱᔭᐅᓚᐅᖕᖏᓂᖏᓐᓂ. ᑯᐯᒃᒥ ᐅᓐᓂᓗᒐᕐᕕᒃ ᐊᓱᐃᓛ ᐱᕙᓪᓕᐊᑎᑦᓯᒍᑎᖃᓯᓚᐅᔪᕗᖅ ᐅᖃᖃᑎᒌᓐᓂᓂᒃ 

ᐱᔭᖃᕋᓱᒍᑎᒋᓂᐊᕐᑕᒥᓂᒃ  ᐃᓱᒪᒋᔭᐅᔪᓂᒃ ᓄᓇᖃᕐᖃᓯᒪᔪᓪᓗ ᐃᓄᑐᐃᓐᓀᓗ ᐊᖓᔪᕐᖃᐅᑎᖏᓐᓂᑦ ᐊᒻᒪᓗ 

ᐱᓇᓱᒐᖃᕐᕕᐅᔪᓂᑦ ᑐᖕᖓᕕᖃᕐᓱᓂ ᑖᒃᑯᓂᖓ ᑎᓕᔭᐅᒍᑎᒥᓂᒃ. ᐊᖏᕐᑕᐅᓯᒪᓕᕋᒥ 2021-ᖑᓕᕐᑎᓗᒍ 

ᑐᓴᕐᑕᐅᑎᑦᓯᓯᓚᐅᔪᕗᖅ ᐱᓇᓱᑉᐸᓕᐊᓯᒋᐊᒥᓂᒃ. 

ᐊᔪᖀᒋᐊᕐᑏᑦ 

ᑕᐅᑐᓪᓗᒋᑦ ᐊᑦᔨᒌᑦᓯᐊᑎᑦᓯᓃᓪᓗ ᐊᑕᖏᑦᓯᐊᓂᕐᓗ, ᐃᓚᒋᔭᐅᑎᓪᓗᒋᑦ ᖃᐅᔨᓴᕐᕕᖃᕐᓃᑦ ᑲᕙᒪᒃᑯᑦ 

ᐱᑦᔪᔨᕕᖏᓐᓂ ᐊᒻᒪᓗ ᐱᓇᓱᒐᖃᕐᕕᖏᓐᓂᒃ ᑭᖑᓂᐊᒍᑦ ᑲᒪᒋᔭᖃᕆᐊᒃᑲᓂᕐᓃᑦ ᐊᑐᑎᔭᐅᓚᐅᔪᕗᑦ 

ᐱᓇᓱᖃᑎᐅᑎᓪᓗᒋᑦ ᐊᔪᖀᒋᐊᕐᑏᑦ. ᑖᒃᑯᐊ ᐊᔪᖀᒋᐊᕐᑏᑦ ᐱᓯᒪᔪᑦ ᓄᓇᖃᕐᖃᓯᒪᔪᐃᓪᓗ ᐃᓄᑐᐃᓐᓀᓗ 

ᐱᓇᓱᒐᖃᕐᕕᖁᑎᖏᓐᓂᑦ, ᑎᓕᔭᐅᒍᑎᖃᓚᐅᔪᕗᑦ ᐊᔪᖀᒋᐊᖃᑦᑕᖁᔭᐅᑦᓱᑎᒃ ᑯᐯᒃᒥᐅᑦ ᐅᓐᓂᓗᒐᕐᕕᖓᑕ 

ᐱᓇᓱᖃᑎᒌᑦᑐᖁᑎᖏᓐᓂᒃ ᐊᒻᒪᓗ ᐱᑕᖃᕐᑎᓯᕕᒋᖃᑦᑕᓗᒋᑦ ᑭᖑᓂᐊᒍᑦ ᑲᒪᒋᔭᖃᕆᐊᕐᓂᓂᒃ 

ᕿᒥᕐᕈᔭᐅᒌᕐᓯᒪᓕᕐᐸᑕ ᐱᓇᓱᑦᑕᐅᖁᔭᐅᓯᒪᔪᓂᒃ. 

ᑯᐯᒃᒥ ᐅᓐᓂᓗᒐᕐᕕᐅᑉ ᖃᐅᔨᔭᕕᓂᖏᑦ 

ᑯᐯᒃᒥ ᐅᓐᓂᓗᒐᕐᕕᒃ ᐃᓱᓕᑎᑦᓯᓚᐅᔪᕗᖅ ᐊᕐᕌᒍᕐᓂ ᓯᑕᒪᑲᓴᓐᓂ ᕕᐋᓐ ᑐᓴᕐᑕᐅᑎᑦᓯᒍᑎᖏᑦ 

ᑲᑎᖕᖓᔨᓅᕐᑕᐅᓚᐅᔪᑎᓪᓗᒋᓂᒃ, ᐃᑭᓐᓂᓴᒐᓚᐲᑦ ᕿᑎᕐᖃᖏᑕ ᕿᑎᕐᖃᖏᓐᓂᑦ ᕕᐋᓐ ᑐᑭᓯᓂᐊᕐᓂᖃᕐᓱᓂ 

ᐃᒣᓗᖁᔭᐅᒍᑎᑕᕆᓚᐅᔪᔭᖏᓐᓂᒃ ᑲᔪᓯᑎᑦᓯᓯᒪᕗᑦ ᐅᕝᕙᓘᓐᓃᑦ ᑲᔪᓯᓂᕆᒋᐊᖃᕐᓯᒪᔭᖏᑎᒍᑦ 

ᑲᔪᓯᓂᖃᕐᓱᑎᒃ. ᑌᒣᓕᖓᒐᓗᐊᕐᑎᓗᒋᑦ ᐅᖃᕐᐳᑦ ᓈᒻᒪᒐᔭᖕᖏᒋᐊᖓ ᑌᒃᑯᐊ ᐱᓂᐊᕐᓂᐅᖁᔭᐅᓯᒪᔪᑦ 

ᓇᓪᓕᖁᐊᖃᑐᐊᕈᑎᒃ ᐱᓇᓱᑦᑕᐅᓂᑦᓴᒥᒍᑦ, ᐱᕕᑦᓴᑕᕐᕕᐅᒍᓐᓇᑐᓪᓗ ᐅᕝᕙᓘᓐᓃᑦ ᐱᕕᑦᓴᖃᕐᕕᐅᓂᖏᑎᒍᑦ 

ᑲᔪᓯᑎᑦᓯᒍᑎᑦᓴᐅᔪᑦ ᑭᖕᖒᒪᓇᕐᓂᖏᑦ 

ᐃᒣᓕᖓᖁᔨᒍᑎᐅᔪᑦ ᐱᓇᓱᑦᑕᐅᖏᓗᐊᕐᓂᖏᑦ ᑐᕌᕐᑕᐅᔪᓪᓗ ᐱᔭᐅᖕᖏᓗᐊᕐᓂᖏᑦ ᑲᒃᑯᓄᖓ ᑌᒣᑎᑕᐅᕗᑦ: 

• ᐱᑕᖃᖕᖏᓗᐊᕐᑐᑦ ᐃᓘᓐᓇᖏᓐᓅᓕᖓᓗᑎᒃ ᐱᓇᓱᒍᑎᑦᓭᑦ ᐋᕐᕿᑕᐅᒪᔪᑦ ᑯᐯᒃᑯᓄᑦ 

ᐃᓕᖓᑦᓱᑎᒃ ᑭᖑᓂᐊᒍᑦ ᑲᒪᒋᔭᖃᕆᐊᕈᑎᑦᓭᑦ ᕕᐋᓐ ᑐᑭᓯᓂᐊᕐᓯᒪᒍᑎᖏᓐᓃᓱᑎᒃ 

ᐊᑑᑎᔭᐅᖁᔭᐅᓯᒪᔪᑦ; 

• ᐱᑕᖃᖕᖏᓗᐊᕐᑐᑦ ᓈᒻᒪᓯᐊᕐᑐᓂᒃ ᐸᕐᓇᕈᑎᐅᓯᒪᔪᑦ ᑐᖕᖓᕕᖃᕐᓱᑎᒃ 

ᐊᑕᐅᑦᓯᑯᕐᑎᑕᐅᓂᖏᓐᓂᒃ ᐊᖓᔪᕐᖃᐅᑎᓪᓚᕇᑦ; 

• ᐃᓗᐃᑦᑐᖏᓗᐊᕐᑐᑦ ᐱᕙᓪᓕᐊᑎᑦᓯᒍᑎᑦᓭᑦ ᐱᕕᑭᑦᑐᑎᑦᓯᓚᕿᑦᓱᑎᒃ ᐱᓇᓱᒐᖃᕐᕕᐅᔪᑦ 

ᖃᓄᐃᓘᕈᑎᑕᖏᑕ ᐊᓯᑦᔨᒋᐊᕐᑕᐅᒍᑎᑦᓴᖏᓂᒃ; 

• ᓱᓕᔪᒥᒃ ᓄᓇᖃᕐᖃᓯᒪᔪᓪᓗ ᐃᓄᑐᐃᓐᓀᓗ ᐃᓱᒪᒋᔭᖏᑦ ᐅᖃᐅᓯᕆᖃᑦᑕᓚᐅᔭᖏᑦ 

ᑲᑎᖕᖓᑎᑕᐅᕕᓐᓂᓗ ᐊᒻᒪᓗ ᑲᑎᖕᖓᔨᓄᑦ ᐊᑐᕐᑐᓴᓕᐊᖑᓯᒪᓪᓚᕆᖕᖏᑐᑦ. ᐊᑯᓓᑦᑐᒥᒃ, 

ᑲᕙᒪᒃᑯᑦ ᐊᐱᕐᓱᕚᓪᓗᓯᓱᖑᒻᒪᑕ ᑐᑭᑖᕆᒋᕐᓯᒪᓕᕋᒥᒃ ᑭᓯᐊᓂ; 

• ᑲᕙᒪᒃᑯᑦ ᐊᖓᔪᕐᖃᐅᑎᖏᑦ ᐱᔪᒪᓂᖃᖕᖏᓗᐊᕐᑐᑦ ᑲᔪᓯᑎᑦᓯᓂᕐᒥᒃ ᓇᓗᓀᕆᒍᑎᒋᓗᒋᑦ 

ᓄᓇᓕᑐᙯᑦ ᐱᔪᓐᓇᐅᑎᖃᕐᑎᑕᐅᒍᑎᖏᓐᓂᒃ, ᐱᓗᐊᕐᑐᒥ ᑖᒃᑯᓂᖓ ᐱᔪᓐᓇᐅᑎᓂᒃ 

ᐃᓚᐅᑎᑦᓯᓱᖑᖕᖏᓂᒃᑯᑦ ᐃᓄᓕᒫᓂᒃ ᐱᑦᔪᔨᓂᕐᒥᒃ ᐱᓇᓱᒐᖃᕐᕕᑎᒍᑦ ᐊᒻᒪᓗ ᒪᓂᔨᓂᒃᑯᑦ ᐊᒻᒪᓗ 

ᐊᑑᑎᕐᖃᔭᖕᖏᓂᒃᑯᑦ ᐊᓯᑦᔨᑎᕆᓂᕐᒥᒃ ᑖᒃᑯᐊ ᓇᓗᓀᕐᑕᐅᓂᐊᕐᐸᑕ ᐱᑕᖃᕆᐊᓕᓐᓂᒃ ; 

• ᓱᓕᔪᒥᒃ ᐱᖓᓱᐃᖑᑦᓱᑎᒃ ᐊᖏᖃᑎᒌᒐᓱᑦᑎᖏᑦ ᑲᕙᒪᑐᖃᒃᑯᓗ ᓄᓇᓕᕐᓚᐅᔪᓪᓗ ᑲᕙᒪᖏᑦ 

ᐊᒻᒪᓗ ᓄᓇᖃᕐᖃᓯᒪᔪᓪᓗ ᐃᓄᑐᐃᓐᓀᓗ ᓱᓕᑦᓯᐊᑐᒥᒃ ᐅᒃᓗᒥᒧᑦ ᑎᑭᑦᓱᑎᒃ 

ᑲᔪᓯᓂᖃᓚᐅᕐᓯᒪᕋᑕᖕᖏᒪᑕ; 

• ᓱᓕᔪᒥᒃ ᐱᕕᑦᓴᐅᔪᑦ ᐊᕕᑦᑐᑕᐅᒪᔪᑦ ᑲᕙᒪᒃᑯᓄᑦ ᑭᐅᑦᔪᑎᑦᓴᐅᓱᑎᒃ ᑭᖕᖒᒪᑦᓯᒍᑎᐅᔪᓂᒃ ᐊᒻᒪᓗ 

ᓯᕗᓪᓕᐅᔭᐅᔪᑦᓴᐅᓱᑎᒃ ᓇᓗᓀᕐᑕᐅᒪᔪᓂᒃ ᕕᐋᓐ ᑐᑭᓯᓂᐊᕐᑎᓗᒍ ᓈᒻᒪᖏᓪᓚᑦ, ᑕᑯᑦᓴᐅᑎᑦᓯᔪᑦ 

ᐃᓄᓕᒪᓅᓕᖓᔪᑦ ᑐᑭᑕᕈᑎᖏᑦ ᐱᑕᖃᖕᖏᓗᐊᕐᑐᑦ ᐅᐃᒫᕆᔭᐅᓂᑦᓴᖏᑦ ᐱᑦᔪᑎᖃᕐᓱᑎᒃ 

ᐃᓱᒫᓗᓐᓇᑐᓂᕐᒥᒃ.  

ᐃᓂᕐᑎᕆᓂᕐᓂᒃ ᐊᑐᕐᑕᐅᖁᔨᒍᑎᐅᑦᓱᑎᒃ ᑎᓕᐅᕆᒍᑎᐅᔪᑦ 

26-ᓂᑦ ᐃᓂᕐᑎᕆᓂᕐᒥᒃ ᐊᑐᕐᑕᑐᐅᖁᔨᒍᑏᑦ ᑎᓕᐅᕆᒍᑎᐅᔪᑦ:  

• 3 ᐊᑕᖏᕐᑐᒥᒃ ᑲᔪᓯᑎᑕᐅᓯᒪᔪᑦ 

• 4 ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 19 ᓄᐃᑦᓯᒍᑎᑕᖏᑦ ᑲᔪᓯᓂᖃᑦᓯᐊᓯᒪᖕᖏᑐᑦ ᓈᒻᒪᓯᐊᕐᑐᒥᒃ 



3  /  ᓀᓪᓕᑎᕐᓯᒪᔪᑦ – ᓯᕗᓪᓕᐹᑦ ᑐᓴᕐᑕᐅᑎᓯᒍᑏᑦ ᕕᐋᓐ ᑐᑭᓯᓂᐊᕐᓂᕆᓚᐅᔪᔭᖓᑕ ᑭᖑᓂᖓᓂ 

ᑐᕌᒐᓕᐊᖑᓯᒪᔪᑦ ᐃᓚᖏᑦ ᐱᒍᑎᑦᓴᐅᒐᔭᕐᑐᑦ ᐅᑯᐊᖑᓚᐅᔪᕗᑦ ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑕ 

ᐅᖃᒻᒪᕆᒍᑎᒋᓯᒪᔭᖏᑦ ᐃᓕᖓᔪᑦ ᓄᓇᓕᑐᙯᑦ ᐃᓅᖃᑎᒌᑦᑐᑦ ᐱᔪᓐᓇᐅᑎᖏᓐᓄᑦ ᑖᒃᑯᓗᑎᒃ 

ᐊᑐᕐᑕᐅᖁᔭᐅᕗᑦ ᑯᐯᒃᒥ ᐱᖁᔭᓕᐅᕐᓂᒥᒃ ᐊᕙᓗᓕᐅᓕᕐᐸᑕ ᑲᑎᖕᖓᔪᓂᒃ ᐱᓇᓱᒍᑎᑦᓴᓂᒃ ᐃᓚᐅᑎᑦᓯᔪᓂᒃ 

ᑯᐯᒃ ᑲᕙᒪᖓᓂᒃ ᐊᒻᒪᓗ ᓄᓇᓕᑐᖃᐅᔪᑦ ᑭᒡᒐᑐᕐᑎᖏᓐᓂᒃ. ᐊᒻᒪᓗ ᑭᖕᒍᒪᓇᕆᕗᑦ ᓄᐃᑕᐅᒋᐊᓖᑦ 

ᑭᓪᓕᖃᑦᓯᐊᑐᒥᒃ ᑕᑯᑦᓴᐅᑎᑦᓯᒍᑎᑦᓭᑦ ᓄᓇᖃᕐᖃᓯᒪᔪᓪᓗ ᐃᓄᑐᐃᓐᓀᓗ ᐃᓅᓯᕐᒥᒍᑦ ᐊᑑᑎᓪᓚᕆᑉᐸᑕᖏᑦ 

ᑕᒪᒃᑯᓄᖕᖓᓕᖓᔪᑦ ᓄᐊᑕᐅᓗᑎᒃ ᑐᑭᓯᓂᐊᕐᑕᐅᒪᓗᑎᒃᓗ ᓱᖏᕐᑐᑎᑦᓯᐊᑎᒍᑦ ᐃᓗᕐᖁᓯᕐᓅᓕᖓᔪᑎᒍᑦ 

ᐊᒃᓚᓯᒪᔪᖕᖑᐃᒍᑎᐅᓯᒪᔪᑦ, ᐊᖏᔪᒥᓪᓗ ᐅᖄᔭᐅᔭᕆᐊᖃᕐᓂᖏᑦ ᐃᒡᓗᐃᓂᐊᕐᓂᓅᓕᖓᔪᑦ. ᐁᑉᐹᒍᓪᓗ, 

ᐃᓄᓕᒫᓄᓕᖓᔪᑦ ᐊᖓᔪᕐᖃᐅᑏᑦ ᐱᓇᓱᐊᒻᒪᕆᒋᐊᖃᓕᕐᐳᑦ ᑲᑐᑦᔮᖃᖃᑎᒌᓪᓗᑎᒃ-ᓴᓇᖃᑎᒌᒍᑎᑦᓴᓂᒃ 

ᐱᓇᓱᒍᑎᑦᓴᓕᐅᕐᓂᓴᖏᑦ ᐃᓕᖓᓂᐊᕐᑐᓂᒃ ᓴᐳᒻᒥᓂᕐᒧᓗ ᐊᒻᒪᓗ ᖁᕝᕙᑎᕆᓂᕐᒧᑦ ᓄᓇᖃᕐᖄᓯᒪᔪᓪᓗ 

ᐃᓄᑐᐃᓐᓀᓗ ᐅᖃᐅᓯᕐᒥᓄᑦ ᐱᔪᓐᓇᐅᑎᖏᓐᓂᒃ. ᐱᑕᖃᕆᐊᖃᕐᒥᔪᑦᑕᐅᖅ ᐊᑕᖏᕐᑐᒥᒃ 

ᐱᓇᓱᒍᑎᑦᓴᓕᐅᕐᓂᖅ ᐃᓕᖓᔪᓂᒃ ᐃᓕᓐᓂᐊᑎᑦᓯᓂᐅᑉ ᑕᐅᑐᕐᖂᑕᐅᓂᖓᓄᑦ ᐱᒍᓐᓇᕈᑎᐅᕙᓐᓂᐊᓗᑎᒃ 

ᓈᒻᒪᓯᓕᑎᕐᓯᒪᔪᓂᒃ ᓇᓪᓕᖁᐊᖏᓐᓂᓗ ᐃᓕᓐᓂᐊᕕᑎᒍᑦ ᐱᑦᔪᔨᒍᑎᐅᔪᑦ ᓄᓇᓕᑐᖃᐅᔪᑦ ᐃᓕᓐᓂᐊᑏᑦ 

ᑮᖕᖒᒪᑦᓯᒍᑎᖏᓐᓄᑦ, ᐊᑕᐅᑦᓯᑯᑦ ᓲᓱᒋᑦᓯᐊᖏᓐᓇᓗᒋᑦ ᓄᓇᖃᕐᖃᓯᒪᔪᓪᓗ ᐃᓄᑐᐃᓐᓀᓗ ᓄᓇᓕᖏᑦ 

ᐱᓇᓱᒐᖃᕐᕕᖁᑎᖏᓪᓗ. ᑭᖑᓪᓕᐹᒥᓗ, ᐊᓯᑦᔨᒋᐊᕐᓗᒍ ᐃᓱᒻᒪᓯᐅᓲᖅ ᐱᓂᐊᕐᓂᐅᓲᓪᓗ ᑲᕙᒪᐅᔪᑦ 

ᐱᑦᔪᔨᕕᖏᓐᓂᓗ ᐱᓇᓱᒐᖃᕐᕕᖁᑎᖏᓐᓂᓗ ᐃᓕᖓᑦᓱᑎᒃ ᐃᓂᓪᓚᓯᒪᔪᓄᑦ ᐱᔪᓐᓇᐅᑎᓖᑦ ᐱᓇᓱᑦᑏᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑖᒃᑯᐊ ᐃᓕᖓᑎᓪᓗᒋᑦ ᐱᓇᓱᑦᑎᓄᑦ. 

ᐊᕕᑦᑐᓯᒪᓂᕐᓂᒃ-ᑐᖕᖓᕕᓖᑦ ᑎᓕᐅᕐᑕᐅᒍᑎᖏᑦ ᐱᓂᐊᕐᓂᖃᖁᔭᐅᑦᓱᑎᒃ 

13-ᓂᑦ ᐱᓂᐊᕐᓂᐅᖁᔭᐅᔪᓂᑦ ᐃᓕᖓᑦᓱᑎᒃ ᐳᓕᓰᑦ ᐱᑦᔪᔨᒍᑎᖏᓐᓄᑦ:  

• ᐊᑕᐅᓯᐊᐱᑐᐃᓐᓇᖅ ᑲᔪᓯᑎᑕᐅᓯᒪᔪᖅ 

• 4 ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 8 ᓄᐃᑦᓯᓯᒪᖕᖏᑐᑦ ᓈᒻᒪᒋᔭᐅᔪᓂᒃ. 

ᑐᕌᒐᓕᐊᖑᓯᒪᔪᑦ ᐃᓚᖏᑦ ᐱᒍᑎᑦᓴᐅᒐᔭᕐᑐᑦ ᐃᓚᖃᓚᐅᔪᕗᑦ ᐅᑯᓂᖓ ᐊᑕᖏᕐᓯᓚᕆᑦᑐᓂᒃ ᐊᒻᒪᓗ 

ᑲᑐᑦᔮᖑᓯᒪᓗᑎᒃ ᑲᔪᓯᑎᑕᐅᓂᖃᕐᑎᓗᒋᑦ ᑎᓕᐅᕆᒍᑎᐅᔪᑦ ᐱᓂᐊᕐᓂᕆᔭᐅᓗᑎᒃ ᓄᓇᓕᓐᓂ ᐳᓖᓯᓄᑦ. ᑕᒪᓐᓇ 

ᑲᔪᓯᑎᑕᐅᓂᖃᕐᓂᐊᕈᓂ ᐃᒣᓗᕐᑕᐅᒋᐊᓕᒃ, ᑭᓪᓕᖃᑦᓯᐊᑐᓂᒃ ᑕᓯᕐᐅᓯᒍᑎᑖᕐᑕᐅᓗᑎᒃ ᐊᑦᔨᒌᖑᓗᑎᒃ 

ᐃᓘᓐᓇᖏᓐᓂ ᐳᓖᓯᑎᒍᑦ ᐱᑦᔪᔨᕕᓐᓂ ᑖᒃᑯᐊᓗ ᑐᑭᑖᕈᑎᑎᒍᑦ ᑲᔪᓯᑎᑕᐅᓂᖃᕐᓗᑎᒃ. ᐱᒻᒪᕆᐅᒻᒥᔪᖅ 

ᓄᓇᓕᑐᖃᐅᔪᑦ ᐳᓖᓯᖏᑕ ᐱᑦᔪᔨᒍᑎᖏᑦ ᐃᓕᑕᕆᔭᐅᓂᖃᑦᓯᐊᕆᐊᖃᕐᓂᖏᑦ ᐃᓕᒃᑯᓱᑎᒃ 

ᐱᓇᓱᒐᖃᕐᕕᐅᒥᒻᒪᑕ ᐊᒻᒪᓗ ᐱᑦᔪᔨᒍᑎᐅᓂᒃᑯᑦ ᐱᑕᖃᓪᓚᕆᒋᐊᖃᕐᓱᑎᒃ. ᑌᒣᓕᖓᒍᑎᒃ ᐱᒍᓐᓇᓂᖃᕋᔭᕐᑐᑦ 

ᑲᔪᓯᓂᖃᑦᓯᐊᑐᓂᒃ ᑮᓇᐅᔭᖃᕐᑎᑕᐅᒍᑎᑖᕐᑕᓂᕐᒥᒃ, ᐊᖏᖃᑎᒌᒐᓱᖃᑎᖃᖃᑦᑕᓗᑎᒃᓗ ᓲᕐᓗ 

ᓇᓪᓕᖁᐊᕆᔭᐅᓗᑎᒃ ᐊᓯᖏᓐᓄᑦ ᐳᓕᓰᑎᒍᑦ ᐱᑦᔪᔨᔨᓄᑦ ᐊᒻᒪᓗ ᑲᕙᒪᖏᓐᓄᑦ ᑯᐯᒃᓗ ᑲᓇᑕᐅᓪᓗ, 

ᓱᓕᑎᑦᓯᓂᖃᕐᓗᑎᒃᓗ ᐊᖓᔪᕐᖃᐅᒍᑎᒥᓂᒃ. ᒫᓐᓇᓕ ᖃᓄᐃᓕᖓᓂᐅᔪᑦ, ᐱᖓᓱᐃᓄᑦ ᐊᖏᖃᑎᒌᒐᓱᒍᑏᑦ 

(ᑲᕙᒪᑐᖃᒃᑯᓗ ᐊᒻᒪᓗ ᓄᓇᓕᕐᓚᐅᑉ ᑲᕙᒪᖏᑦ ᐊᒻᒪᓗ ᓄᓇᓕᑐᖃᐅᔪᑦ ᓄᓇᓕᖏᑦ) ᑕᒐᑕᒐ ᕿᑲᕐᑎᑕᐅᒻᒪᑕ. 

ᑭᖑᓪᓕᐹᒥᓗ, ᓄᓇᓕᑐᖃᐅᔪᑦ ᐊᕐᓀᑦ ᑲᑉᐱᐊᓇᕐᑐᒨᕐᑕᐅᑌᓕᒋᐊᖃᕐᓂᖏᑦ ᐊᒻᒪᓗ ᐱᔪᓐᓇᐅᑎᖏᑦ ᑎᒥᒥᒍᑦ 

ᐱᑦᓯᐊᑕᐅᒋᐊᖃᕐᓂᒥᓄᑦ ᐊᒻᒪᓗ ᓇᓪᓕᖁᐊᖑᒋᐊᖃᕐᓂᖏᑦ ᐃᓱᒫᓗᒋᔭᐅᑦᓯᐊᕆᐊᖃᕐᐳᑦ ᐳᓕᓰᑦ 

ᐱᑦᔪᔨᒍᑎᖏᑎᒍᑦ. ᑖᒃᑯᐊ ᑐᕌᒐᑦᓴᓕᐊᖑᓯᒪᔪᑦ ᓱᓕ ᑐᑭᓕᐅᕐᑕᐅᓯᐊᕆᐊᖃᖏᓐᓇᑐᑦ ᓯᕗᓪᓕᐅᔭᐅᓗᑎᒃᓗ. 

ᑕᒪᓐᓇ ᐃᓱᒪᒋᓗᒍ, ᐱᓇᓱᒍᑏᑦ ᑎᓕᐅᕆᒍᑎᐅᓯᒪᔪᑦ ᑭᖑᓂᖓᓂ ᐃᓕᖓᑦᓱᑎᒃ ᐱᖁᔭᑎᒍᑦ 



4  /  ᓀᓪᓕᑎᕐᓯᒪᔪᑦ – ᓯᕗᓪᓕᐹᑦ ᑐᓴᕐᑕᐅᑎᓯᒍᑏᑦ ᕕᐋᓐ ᑐᑭᓯᓂᐊᕐᓂᕆᓚᐅᔪᔭᖓᑕ ᑭᖑᓂᖓᓂ 

ᐱᑦᓯᐊᑕᐅᒋᐊᖃᕐᓯᒪᓂᖏᓐᓄᑦ ᑲᓇᑕᒥ ᑐᑭᓯᓂᐊᕐᓃᑦ ᐱᑦᔪᑎᖃᕐᓱᑎᒃ ᐊᓂᕐᕋᒧᑦ ᐅᑎᕐᓯᒪᖕᖏᑐᓂᒃ ᐊᒻᒪᓗ 

ᐃᓄᐊᕐᑕᒪᔪᓂᒃ ᓄᓇᓕᑐᖃᐅᑦᓱᑎᒃ ᐊᕐᓇᓂᒃ ᐃᓄᒻᒪᕆᓐᓂᒃ ᐅᕕᒃᑲᓂᓪᓗ ᐱᓇᓱᒍᑎᓕᐊᖑᒪᑦᓱᑎᒃ 

ᐅᐃᒍᑕᕆᒍᑎᐅᓯᒪᔪᑦ ᑐᓴᕐᑎᓯᒍᑎᖏᓂᒃ ᐃᓕᖓᑦᓱᑎᒃ ᑯᐯᒃᒧᑦ ᐱᑕᖃᓪᓚᕆᒋᐊᖃᕐᐳᑦ. 

16-ᓂᑦ ᐱᓂᐊᕐᓂᐅᖁᔭᐅᔪᓂᒃ ᐱᑦᔪᑎᖃᕐᓱᑎᒃ ᐃᕐᖃᑐᐃᕕᓕᕆᒍᑎᑎᒍᑦ ᐱᑦᔪᔭᐅᒍᑎᓂᒃ:  

• 2 ᐊᑕᖏᕐᑐᒥᒃ ᑲᔪᓯᑎᑕᐅᓯᒪᔫᒃ 

• 7 ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 7 ᓄᐃᑦᓯᓯᒪᖕᖏᑐᑦ ᓈᒻᒪᒋᔭᐅᔪᓂᒃ. 

ᑌᒪᓕ ᕕᐋᓐ ᑐᑭᓯᓂᐊᕐᓂᕆᓚᐅᔪᔭᖓᑕ ᑕᐅᑐᒍᑎᖏᑎᒍᑦ, ᐊᒥᓱᐃᑎᒍᑦ, ᑯᐯᒃ ᐱᖁᔭᑎᒎᕐᑐᓂᒃ ᐱᓇᓱᒍᑎᖏᑦ 

ᓈᒻᒪᓈᕐᓂᖃᖕᖏᓚᑦ ᓄᓇᓕᑐᖃᐅᔪᑦ ᐃᓪᓕᕆᔭᖏᓐᓄᑦ ᐊᒻᒪᓗ ᐱᖁᔭᑎᒍᑦ ᐱᐅᓯᑐᖃᖏᓐᓄᑦ. 

ᑐᕌᒐᑦᓴᓕᐊᖑᓯᒪᔪᑦ ᐱᔭᖃᕈᑕᐅᒋᐊᓖᑦ ᐃᓚᖃᕐᐳᑦ, ᐃᓕᓐᓂᐊᓂᕐᒥᒃ ᐊᒻᒪᓗ ᖁᕝᕙᑎᕆᓂᕐᒥᒃ ᓄᓇᓕᑐᙯᑦ 

ᐱᖁᔭᖁᑎᖏᓐᓂ ᑖᒃᑯᐊ ᓯᕗᓪᓕᐅᔭᐅᓗᑎᒃ, ᐃᓚᖃᕐᑎᓗᒋᑦ ᐱᖁᔭᓕᐊᖑᓯᒪᔪᓂᒃ ᐊᓯᑦᔨᑎᕆᒋᐊᕐᓂᒥᒃ 

ᓱᕐᖁᐃᑐᒥᒃ ᐊᖏᓂᕐᓴᒥᒃ ᐃᒻᒥᓂᕿᖃᑦᑕᓂᐊᓕᕐᒪᑕ ᓄᓇᓕᑐᙯᑦ ᓄᓇᓕᖏ ᑲᒪᒋᔭᖃᕐᓗᑎᒃ ᐱᓂᕐᓗᕈᑎᐅᔪᓂᒃ 

ᐃᓄᖁᑎᒥᓄᑦ. ᐱᐅᓂᖏᑦ ᐱᓇᓱᖃᑎᖃᕐᓂᖏᑕ ᑐᕐᖃᑕᕐᕕᐅᑉ ᑲᒪᒋᔭᖃᕐᑐᓴᓕᐊᖑᒪᔫᑉ 

ᐃᕐᖃᑐᐃᕕᓕᕆᓂᕐᓂᒃ ᐱᓇᓱᖃᑎᖃᕐᓗᓂ ᓄᓇᓕᑐᖃᕐᓂᒃ ᐱᓇᓱᖃᑎᒋᒋᐊᖃᕐᓯᒪᔭᒥᓂ 

ᐱᐅᓯᒋᐊᕐᑕᐅᒋᐊᖃᕐᐳᑦ ᐃᓘᓐᓇᑎᒃ ᐃᓄᐃᑦ ᑕᒪᑐᒧᖓ ᐃᓚᐅᔪᑦ ᐊᑕᖏᕐᑐᒥᒃ ᐱᓇᓱᖃᑕᐅᖁᓪᓗᒋᑦᒃ 

ᓯᕗᒧᐊᑦᓯᐊᓂᐊᕐᑎᓗᒋᑦ ᐱᓇᓱᑦᑕᐅᔪᑦ ᐊᒻᒪᓗ ᑌᒣᑎᓪᓗᒋᑦ ᓱᓕᔪᕐᓴᓯᐊᕐᓂᓗ ᓇᓗᓀᕆᓃᓪᓗ 

ᑲᔪᓯᓂᖃᑦᓯᐊᓂᐊᕐᒪᑕ. ᐊᒻᒪᓗᒋᐊᓪᓚᒃ, ᐱᑦᔪᔨᕕᐅᓈᕐᑎᔪᑦ ᐅᖃᖃᑎᒌᓐᓂᖃᖃᑦᑕᓂᖏᓪᓗ 

ᐱᓇᓱᖃᑎᒌᓐᓂᖃᕐᖃᑦᑕᓂᖏᓪᓗ ᓄᒃᑭᕆᐊᕆᐊᖃᕐᐳᑦ ᐃᓕᖓᓂᕐᒥᒍᑦ ᐃᕐᖃᑐᐃᕕᓕᕆᒍᑎᑎᒍᑦ. ᑭᖑᓪᓕᐹᒥᓗ, 

ᑕᒪᒃᑯᐊ ᐱᓇᓱᑦᑕᐅᓯᒪᔪᑦᓴᑐᖄᓗᕗᑦ ᐅᓄᕐᓯᒋᐊᖁᓪᓗᒋᑦ ᐱᔭᖃᕋᓱᒍᓐᓇᓂᖏᑦ ᐱᖁᔭᑎᒍᑦ 

ᐃᕐᖃᑐᐃᕕᓕᕆᓂᑎᒍᓪᓗ ᓄᓇᕕᐅᑉ ᐃᓄᑐᐃᓐᓇᖏᑦ ᐱᑦᔪᔭᐅᓂᖃᑦᓯᐊᓂᑦᓴᖏᑦ. 

18-ᓂᑦ ᐱᓂᐊᕐᓂᐅᖁᔭᐅᓯᒪᔪᓂᑦ ᐃᓕᖓᑦᓱᑎᒃ ᑎᒍᔭᐅᒪᕕᓐᓂ ᐱᒍᑦᔨᒍᑎᓄᑦ:  

• ᐊᑕᐅᓯᐊᐱᑐᐃᓐᓇᖅ ᑲᔪᓯᑎᑕᐅᓯᒪᔪᖅ 

• 7  ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 10 ᓄᐃᑦᓯᓯᒪᖕᖏᑐᑦ ᓈᒻᒪᒋᔭᐅᔪᓂᒃ 

ᑐᕌᒐᓕᐊᖑᓯᒪᔪᑦ ᐃᓚᖏᑦ ᐱᒍᑎᑦᓴᐅᒐᔭᕐᑐᑦ ᐃᒣᑦᑑᕗᑦ, ᐱᓂᐊᕐᓃᑦ ᑭᖕᖒᒪᓇᕐᐳᑦ ᐃᓗᓐᓈᓂ ᑎᒍᔭᐅᒪᕕᓐᓂ 

ᐱᒍᑦᔨᒍᑎᓂ ᐃᖏᕐᕋᓯᑎᑦᓯᒍᑎᐅᒐᔭᕐᑐᑦ ᐊᖏᔪᑲᓪᓚᒥᒃ ᐊᓯᑦᔨᓂᕐᓂᒃ ᐊᒻᒪᓗ ᐱᔭᖃᓚᕿᓗᑎᒃ, ᓄᖑᑎᑦᓯᓂᕐᒥᒃ 

ᐱᓇᓱᒐᕐᑎᒍᑦ ᐱᔮᕆᓂᕐᓂᒃ ᓄᓇᖃᕐᖄᓯᒪᔪᓂᒃᓗ ᐃᓄᑐᐃᓐᓇᓂᒃᓗ. ᖃᓄᕐᓗ ᑎᒍᔭᐅᒪᕕᓐᓂ ᐱᖑᑦᔨᒍᑏᑦ 

ᐃᖏᕐᕋᑎᑕᐅᓂᖃᓱᖑᒻᒪᖔᑕ ᐃᓕᖓᑦᓱᑎᒃ ᓄᓇᕷᑐᖃᕐᓄᑦ ᑕᒪᒃᑯᐊ ᐃᓱᒪᒋᒋᐊᑦᓯᐊᑕᐅᒋᐊᓖᑦ 

ᐱᓇᓱᒍᑎᑕᖏᓪᓗ ᐱᐅᓯᑐᖃᖏᓪᓗ ᐋᕐᕿᒋᐊᕐᑕᐅᓂᖃᕐᓗᑎᒃ. ᐊᒻᒪᓗᑦᑕᐅᖅ, ᖃᓄᐃᓕᖓᓂᐅᖃᑦᑕᓚᖓᔪᑦ 

ᐃᓂᓪᓚᑕᐅᒋᐊᖃᕐᐳᑦ ᓄᐃᑦᓯᒍᑎᐅᓗᑎᒃ ᐱᕙᓪᓕᓇᕐᑐᓂᒃ ᐱᓇᓱᖃᑎᒌᒍᑎᓂᒃ ᐃᓄᓕᒫᓄᓕᖓᔪᓄᓪᓗ 

ᐊᖓᔪᕐᖃᐅᑎᓄᑦ ᐊᒻᒪᓗ ᒫᓐᓇᐅᑎᓪᓗᒍ ᓯᕗᓂᑦᓴᒥᓗ ᓄᓇᓕᑐᖃᕐᓂᒃ ᐱᓇᓱᖃᑎᖃᕐᓂᐅᓛᕐᑐᓱᓂ, 

ᑕᑯᓐᓇᓗᒋᑦ ᖁᕝᕙᑎᕆᓂᐅᒋᐊᓖᓪᓗ ᑲᔪᓯᑎᑦᓯᓯᐊᕐᓂᐅᒋᐊᓖᓪᓗ ᓇᓪᓕᖁᐊᕆᖃᑎᒌᑦᑐᑦ 

ᐅᖃᖃᑎᒌᓐᓂᕆᕙᑦᑕᖏᓐᓂᒃ. ᑭᖑᓪᓕᐹᖏᓐᓂᓗ, ᐱᐅᓯᒋᐊᕐᓗᒋᑦ ᓈᒻᒪᓈᕐᓯᒪᓕᕐᑎᒋᐊᕐᓗᒋᓪᓗ ᑎᒍᔭᐅᒪᕕᓐᓂ 

ᖃᓄᐃᓕᖓᓂᐅᔪᑦ ᐃᓕᖓᑦᓱᑎᒃ ᓄᓇᖃᕐᖄᓯᒪᔪᓄᓪᓗ ᐊᒻᒪᓗ ᐊᕐᓇᓄᑦ ᐃᓄᑐᐃᓐᓇᓄᑦ, ᐃᓚᖃᕐᒥᓗᑎᒃ 



5  /  ᓀᓪᓕᑎᕐᓯᒪᔪᑦ – ᓯᕗᓪᓕᐹᑦ ᑐᓴᕐᑕᐅᑎᓯᒍᑏᑦ ᕕᐋᓐ ᑐᑭᓯᓂᐊᕐᓂᕆᓚᐅᔪᔭᖓᑕ ᑭᖑᓂᖓᓂ 

ᓄᐃᑕᐅᓂᑦᓴᖏᓐᓂᒃ ᐃᓕᖓᓂᖃᓪᓗᑯᐊᐱᑦᓱᑎᒃ ᑭᖕᖒᒪᑦᓯᒍᑎᖏᓐᓄᑦ, ᑕᒪᒃᑯᐊ 

ᓯᕗᓪᓕᐅᔭᑦᓴᓕᐊᖑᒋᐊᖃᕐᐳᑦ ᐊᑕᓐᓂᐅᕈᑎᐅᕗᓪᓗ ᐅᐃᒪᓇᕐᑐᒥᒃ ᐱᓇᓱᑦᑕᐅᖁᔭᐅᑦᓱᑎᒃ. 

34-ᓂ ᐱᓂᐊᕐᓂᐅᖁᔭᐅᓯᒪᔪᓂᑦ ᐃᓕᖓᑦᓱᑎᒃ ᐃᓗᓯᓕᕆᐅᓂᕐᓄᓗ ᐃᓄᓕᕆᔭᐅᓂᒃᑯᓗ ᐱᑦᔪᔭᐅᒍᑎᓄᑦ: 

• ᐊᑕᐅᓯᐊᐱᑐᐃᓐᓇᖅ ᑲᔪᓯᑎᑕᐅᓯᒪᔪᖅ 

• 9 ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 24 ᓄᐃᑦᓯᓯᒪᖕᖏᑐᑦ ᓈᒻᒪᒋᔭᐅᔪᓂᒃ 

ᖃᓄᑎᒋᒃ ᐊᖏᓂᖃᕐᓂᖏᑦ ᐊᓯᑦᔨᓂᐅᒐᔭᕐᑐᑦ ᓂᕆᐅᒋᔭᐅᓂᖃᕐᐳᑦ ᐃᓗᓯᒃᑯᓗ ᐃᓅᖃᑎᒌᑎᒍᓪᓗ 

ᐱᑦᔪᔭᐅᒍᑎᐅᔪᓂᒃ ᐊᓯᑦᔩᖁᔨᒍᑎᐅᔪᑦ ᐊᑯᓂᕆᔪᒥᒃ ᐃᓕᖓᓂᐊᕐᓗᑎᒃ ᐃᓘᓐᓈᒍᑦ ᐱᓇᓱᒍᑎᑎᒍᑦ 

ᐊᑭᓴᕐᑐᕆᐊᕐᓂᐊᓗᑎᒃ ᓯᖁᒻᒪᖃᕈᑎᐅᔪᓂᒃ ᐱᔭᐅᓯᒪᑐᐃᓐᓇᕆᐊᓕᓐᓂᒃ ᐊᒥᓱᐊᓗᓐᓄᑦ ᐱᓇᓱᒍᑎᐅᔪᓄᑦ 

ᓯᕗᓪᓕᐅᔭᐅᔭᕆᐊᖃᕐᓂᕋᕐᑕᐅᓱᑎᒃ ᑐᕐᖃᑕᕐᕕᒧᑦ ᑲᒪᒋᔭᖃᕐᑐᓴᓕᐊᖑᒪᔪᒧᑦ ᐃᓗᓯᓕᕆᓂᕐᓂᓗ 

ᐃᓅᓕᕆᓂᕐᓂᓗ. ᑖᒃᑯᑎᒍᑦᓭᓇᕐᓗ , ᐱᔪᖃᕐᑎᓯᑦᑌᓕᓃᑦ ᐱᔮᕆᓂᕐᓂᒃ ᐃᓚᐅᔭᕆᐊᖃᕆᕗᑦ ᐊᒥᓱᓄᑦ 

ᐊᐅᓚᑦᔭᕆᐊᕈᑎᑦᓴᓕᐊᖑᒪᑦᓱᑎᒃ ᒪᓂᔭᐅᓯᒪᔪᓄᑦ ᑐᕐᖃᑕᕐᕕᒧᑦ ᑲᒪᒋᔭᖃᕐᑐᓴᓕᐊᖑᒪᔪᒧᑦ ᐃᓗᓯᓕᕆᓂᕐᓂᓗ 

ᐃᓅᓕᕆᓂᕐᓂᓗ ᐃᓂᓪᓓᒍᑎᒋᓗᓂᒋᑦ ᑐᑭᓯᓇᑦᓯᐊᑐᓂᒃ ᑭᓪᓕᖃᑦᓯᐊᑐᓂᒃᓗ ᒪᓕᒐᑦᓴᓂᒃ 

ᒪᓕᑦᑕᐅᖃᑦᑕᓛᕐᓂᑐᒃ ᐱᓇᓱᒐᖃᕐᕕᓄᑦ ᐊᑑᑎᔪᖃᓚᐅᖕᖏᓂᖓᓂ ᐋᓐᓂᓇᕐᑐᑯᑦ ᑐᖁᔪᖃᕐᓂᓂᒃ. 

ᐱᒻᒪᕆᐅᔮᕐᐳᓗ ᑐᕐᖃᑕᕐᕕᒧᑦ ᑲᒪᒋᔭᖃᕐᑐᓴᓕᐊᖑᒪᔪᒧᑦ ᐃᓗᓯᓕᕆᓂᕐᓂᓗ ᐃᓅᓕᕆᓂᕐᓂᓗ 

ᐊᕗᖓᐅᓖᒋᐊᕐᓂᖅ ᑐᖕᖓᕕᖃᕈᑎᐅᔪᓂᒃ ᑲᒪᒋᔭᖃᕐᑎᐅᓂᒃᑯᑦ ᐃᓅᖃᑎᒌᑦᑐᓂᒃ ᓯᕗᓂᖃᕐᓂᐊᕈᓂ 

ᖁ_ᕙᑎᕆᓂᕐᒥᓗ ᐱᔭᖃᕐᓂᒥᓪᓗ ᓱᓕᑦᓯᐊᑐᒥᒃ ᓇᓪᓕᖁᐊᕇᑎᑦᓯᓂᕐᒥᒃ ᐱᑦᔪᑎᐅᑎᓪᓗᒋᑦ ᐃᓗᓯᐅᓪᓗ 

ᐃᓅᖃᑎᒌᑦᑐᓗ ᐃᓅᑦᔪᓯᖏᓐᓂᒃ ᐱᑦᔪᔨᒍᑏᑦ ᐊᑑᑎᔭᐅᓗᑎᒃ ᓄᓇᖃᕐᑲᓯᒪᔪᓄᓪᓗ ᐊᒻᒪᓗ ᐃᓄᑐᐃᓐᓇᓄᑦ 

ᓇᓂᐅᒐᓗᐊᕐᐸᑦ ᓄᓇᓯᒪᕕᖏᒃᑦ. ᐊᒻᒪᓗᒋᐊᓪᓚᒃ ᓱᓕ, ᐱᑕᖃᓪᓚᕆᒋᐊᖃᕐᐳᑦ ᐱᑦᔪᔨᕕᐅᔪᑦ ᑭᒡᒐᑐᕐᑎᖏᑕ 

ᐱᓇᓱᒍᑎᒋᒋᐊᓕᒻᒥᓂᒃ ᑭᖕᖒᒪᑦᓯᒍᑎᖏᑦ ᐊᑐᕐᑐᓴᐅᑎᓪᓗᒋᑦ ᑲᑎᖕᖓᔩᑦ ᐱᓇᓱᖃᑦᑕᑕᖏᑕ 

ᓴᕐᕿᑎᑕᐅᓂᑦᓴᖏᓐᓄᑦ. ᑭᖑᓪᓕᐹᖑᑎᓪᓗᒋᓪᓗ, ᑕᒪᒃᑯᐊ ᐱᑕᖃᓪᓚᕆᒋᐊᓖᑦ ᐱᓇᓱᑦᑕᐅᔪᑦ ᐱᖓᓱᐃᓄᑦ 

ᐊᖏᖃᑎᒌᒐᓱᑦᑐᓄᑦ ᑐᓂᒪᓪᓚᕆᒋᐊᖃᕐᓂᖏᑦ ᓄᐃᑦᓯᓂᑦᓴᒧᑦ ᐋᕐᕿᒍᑎᑦᓴᓂᒃ ᐃᓕᖓᔪᓂᒃ ᐱᓐᓀᓗᑕᕐᓄᑦ 

ᐱᔭᖃᕋᓱᓕᕐᑐᑎᒍᑦ ᐃᓗᓯᓕᕆᔭᐅᓂᕐᒥᓗ ᐃᓄᓕᕆᔭᐅᓂᕐᒥᓗ ᓇᓗᓀᕐᑕᐅᓗᑎᒃ CERP-ᑯᑦ, ᑐᖕᖓᕕᐅᑎᒃᓗᒋᑦ 

ᓯᕗᓪᓕᐅᔭᑦᓴᐅᓂᕐᒥᒃ ᑲᔪᓯᑎᑦᓯᓂᐅᖃᑦᑕᑐᑦ ᓄᓇᓕᑐᖃᕐᑎᒍᑦ ᑲᒪᒋᔭᖃᕐᓱᑎᒃ ᐊᖓᔪᕐᖃᐅᕕᓐᓄᑦ. 

30-ᓂᑦ ᐊᑕᓐᓂᐅᕈᑎᐅᓯᒪᔪᓂᒃ ᐱᓇᓱᑦᑕᐅᖁᔨᒍᑎᐅᑦᓱᑎᒃ ᐃᓕᖓᔪᓂᒃ ᐅᕕᒐᕐᑐᑦ ᓴᐳᑦᔭᐅᒪᓂᑦᓴᖏᓐᓂᒃ ᐱᑦᔪᔨᒍᑎᓄ: 

• ᐊᑕᐅᓯᐊᐱᑐᐃᓐᓇᖅ ᑲᔪᓯᑎᑕᐅᓯᒪᔪᖅ 

• 3 ᑲᔪᓯᑎᑕᐅᕙᓪᓕᐊᒍᑎᐅᒐᔭᕐᑎᓗᒋᑦ ᓂᕆᐅᒋᔭᐅᓚᐅᔪᒥᒃ ᑲᔪᓯᔪᑦ 

• 26 ᓄᐃᑦᓯᓯᒪᖕᖏᑐᑦ ᓈᒻᒪᒋᔭᐅᔪᓂᒃ. 

ᓯᕗᓪᓕᐹᖑᑦᓱᑎᒃ ᐱᒻᒪᕆᐅᓂᕐᐸᐅᕗᑦ, ᐱᑦᔪᔨᒍᑎᐅᔪᑦ ᐊᑑᑎᖃᑦᓯᐊᓗᑎᒃ ᑐᕌᑕᐅᓂᕆᒋᐊᓕᖏᑦ 

ᐃᓚᖃᓪᓚᕆᑉᐳᑦ ᓄᒃᑭᕆᐊᕆᓂᕐᒥᒃ ᐱᓇᓱᖃᑎᒌᓐᓂᓴᖏᓐᓂᒃ ᓄᓇᓕᑐᖃᐅᔪᑦ ᐱᓇᓱᒐᖃᕐᕕᖏᓪᓗ ᐊᒻᒪᓗ 

ᑐᕐᖃᑕᕐᕕᐅᑉ ᑲᒪᒋᔭᑦᓴᖃᕐᑎᑕᐅᔫᑉ ᐃᓗᓯᓕᕆᓂᕐᓂᓗ ᐃᓄᓕᕆᓂᕐᓂᓗ ᐊᒻᒪᓗ ᓄᓇᖃᕐᖃᓯᒪᔪᑦ 

ᐱᓇᓱᒐᖃᕐᕕᖁᑎᖏᑕ ᑖᒃᑯᐊ ᓇᓪᓕᖁᐊᕇᓐᓂᖃᕐᓗᑎᒃ. ᑕᐅᑐᕐᖁᑕᐅᔪᑦ ᑲᑐᑦᔮᖃᕐᓗᑎᒃ-

ᓴᓇᖃᑎᒌᓐᓂᐅᒐᔭᕐᑐᑦ ᐱᔭᕆᐊᖃᕐᐳᑦ ᑎᑭᐅᑎᓂᕐᒥᒃ ᐃᓘᓐᓇᖏᓐᓄᑦ ᑯᐯᒃ ᓄᓇᓕᕐᓚᖓᑕ ᐅᕕᒃᑲᓂᒃ 

ᓴᐳᒻᒥᔨᐅᓂᕐᒥᒃ ᐱᓇᓱᒍᑎᖏᓐᓄᑦ ᐱᓇᓱᓪᓗᑎᒃ ᓄᓇᓕᑐᙯᑦ ᐱᐅᓯᖏᑎᒍᑦ. ᐋᕐᕿᒋᐊᕐᑕᐅᓂᖃᕆᐊᖃᕈᑎᒃ 

ᐊᓯᑦᔩᓚᕿᒐᔭᕐᑐᓂᒃ ᐱᓇᓱᒍᑎᓕᐊᖑᒪᑦᓱᑎᒃ ᐃᓕᖓᔪᓂᒃ ᐅᕕᒃᑲᓂᒃ ᓴᐳᒻᒥᔨᐅᓂᕐᓂᒃ ᐱᑦᔪᔨᒍᑎᓄᑦ, 

ᓇᐅᓕᒫᓄᓕᖓᔪᑦ ᑐᑭᒧᐊᑦᑎᓯᒍᑏᑦ ᐃᓚᖃᕐᓗᑎᒃ ᐋᕐᖀᒍᑎᑦᓴᓂᒃ ᑭᖕᒍᒪᓇᕐᑐᓂᒃ ᑲᔪᓯᑎᑕᐅᓂᑦᓴᖏᓐᓂᒃ 

ᐱᑕᖃᓪᓚᕆᒋᐊᖃᕐᐳᑦ. ᑲᒪᓇᓱᑦᑕᖃᑲᓪᓚᓂᖅ ᓱᕐᖁᐃᑐᒥᒃ ᑲᔪᓯᑎᑦᓯᓂᐅᒍᓐᓇᕆᕗᖅ ᑲᔪᓯᓂᖃᑦᓯᐊᑐᓂᒃ 

ᐱᓂᐊᕐᓂᓂᒃ ᑖᒃᑯᐊ ᐃᓘᓐᓈᒍᑦ ᐱᑐᑦᓯᒪᓂᖏᓐᓂᒃ. 

ᑕᒪᒃᑯᐊ ᐊᓯᑦᔨᓂᐅᓕᕐᑐᑦ ᐱᑕᖃᕆᐊᖃᕐᐳᑦ ᐱᓂᐊᕐᓂᓂᒃ ᓴᐳᒻᒥᒍᑎᓂᒃ ᓴᕐᕿᑎᑕᐅᓯᒪᔪᓂᒃ ᒪᓕᑦᑐᓄᑦ 

ᓄᓇᓕᑐᙯᑦ ᐃᓱᒻᒪᓯᖏᓐᓂᒃ, ᓯᕗᓂᕆᓗᒋᑦ ᐱᑌᕈᑎᑦᓯᓂᐅᒍᓐᓇᑐᑦ ᖃᓄᓕᒫᑦᓯᐊᖅ ᐱᔮᕐᓱᓂᒍᑎᓂᓪᓗ 

ᐱᔮᕆᒍᑎᓂᒃᓗ ᐊᑐᓕᕐᑎᓯᓂᐅᓗᑎᒃ ᐅᕕᒃᑫᑦ ᓴᐳᑦᔭᐅᒪᒍᑎᖏᑕ ᐱᖁᔭᖁᑎᖏᓐᓂᒃ ᐊᒻᒪᓗ ᑕᒪᒃᑯᓄᖓ 

ᐱᑐᑦᓯᒪᔪᑦ ᐱᑦᔪᔨᕕᖏᑕ ᒪᓕᖓᖃᕐᑎᓯᒍᑎᖏᓐᓂᓗ ᑐᑭᒧᐊᑦᑎᑕᐅᒍᑎᖏᓐᓂᓗ. ᑖᒃᑯᐊ ᐱᔭᐅᓂᐊᕐᐸᑕ, 

ᐃᓱᒪᒋᓗᒋᑦ ᖃᓄᑎᒋᐊᓗᒃ ᐱᔭᑦᓴᐅᓂᖏᑦ ᐅᕕᒃᑲᓂᒃ ᓴᐳᑦᔨᓯᒪᓇᓱᓐᓂᑯᑦ ᓲᕐᓗ ᓄᓇᓕᑐᖃᕐᑎᑐᑦ ᐃᓱᒪᒋᓗᒋᑦ, 

ᐅᐃᒪᓇᓕᕐᐳᑦ ᐊᑑᑎᔭᐅᖕᖏᑐᒋᐊᖃᕈᓐᓀᐳᓪᓗ ᑐᕐᖃᑕᕐᕕᒧᑦ ᑲᒪᒋᔭᖃᕐᑐᒧᑦ ᐃᓗᓯᓕᕆᓂᕐᓂᓗ 

ᐃᓄᓕᕆᓂᕐᓂᓗ ᓈᒻᒪᓈᕐᓯᒪᑦᓯᐊᑐᓂᒃ ᐱᔪᓐᓇᓂᖃᕆᐊᖃᕐᓂᑯᑦ ᐃᓕᒃᑯᓗ ᐱᔭᑦᓴᑖᕐᕕᖃᕆᐊᖃᕐᓂᑯᑦ. 

ᑭᖑᓪᓕᐹᒥᓗ, ᑐᕐᖃᑕᕐᕕᐅᑉ ᐱᔭᑦᓴᖁᑎᓕᐅᑉ ᐃᓗᓯᓕᕆᓂᕐᓂᓗ ᐃᓄᓕᕆᓂᕐᓂᓗ ᐱᓂᐊᕐᓂᖏᑦ 

ᐱᔭᖃᕋᓱᓪᓚᕆᒋᐊᖃᕐᐳᑦ ᐊᑦᑕᓀᑦᑐᓯᐊᓂᒃ, ᐊᑯᓂᕆᓂᖃᑦᓯᐊᓂᐊᕐᑐᓂᒃᓗ ᐊᑑᑎᖃᑦᓯᐊᓚᖓᔪᓂᒃᓗ 

ᐱᔭᖃᕋᓱᓂᒥᒃ, ᐊᑕᐅᑦᓯᑯᑦ ᓲᓱᒋᔭᖃᑦᓯᐊᖏᓐᓇᓗᓂ ᓄᓇᓕᑐᖃᐅᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᓯᕗᓂᖃᑦᓯᐊᓗᓂ ᐃᒻᒥᓂᕿᒍᓐᓇᓂᑦᓴᖏᓐᓂᒃ ᐅᕕᒃᑲᓂᒃ ᓴᐳᒻᒥᓇᓱᓐᓂᒥᒍᑦ. 

ᑕᒣᓐᓄᑦ ᑐᑭᓯᒪᔭᐅᓕᕐᑐᑦ 

ᑐᑭᓯᓂᐊᑦᓯᐊᓂᖃᓚᐅᕐᓱᑎᒃ ᑲᔪᓯᑎᑦᓯᒍᑎᐅᒍᒪᔪᓂᒃ ᓄᐃᑕᐅᒪᔪᓂᒃ ᐊᒥᓱᐃᓄᑦ ᐱᑦᔪᔨᕕᓐᓄᓗ 

ᐱᓇᓱᒐᖃᕐᕕᓄᓪᓗ ᑭᐅᒍᑎᐅᑦᓱᑎᒃ ᕕᐋᓐ ᑐᑭᓯᓂᐊᕐᓂᕕᓂᖏᑎᒍᑦ 142-ᖑᑦᓱᑎᒃ ᐱᔭᑦᓴᖁᑎᖕᖑᓚᐅᕐᑐᓂᒃ, 

ᑯᐯᒃᒥᐅᑦ ᐅᓐᓂᓗᒐᕐᕕᖓᑦ ᐃᓱᓕᒍᑎᖃᓕᓚᐅᔪᕗᖅ ᖃᓄᐃᓘᕐᓂᓴᖏᑦ ᑲᕙᒪᒃᑯᑦ ᐊᑕᖏᕐᓗᑎᒃ 

ᑐᖕᖓᕕᖃᕐᑐᓴᐅᒋᐊᖏᑦ ᑕᓪᓕᒪᓂᒃ ᓄᐃᑕᓪᓗᕆᓗᐊᖕᖑᐊᓱᑎᒃ ᑐᖕᖓᕕᐅᔪᓂᒃ: 

• ᑐᑭᑖᕈᑎᑎᒍᑦ ᐊᓂᒎᑎᑎᑦᓯᓗᑎᒃ ᐃᓗᓐᓀᓄᑦ ᐱᓇᓱᒍᑎᑦᓴᓂᒃ ᑲᔪᓯᑎᑦᓯᒍᑎᐅᓗᑎᒃ 

ᐱᓂᐊᕐᓂᑎᒍᑦ ᐃᒣᖁᔨᒍᑎᐅᔪᓂᒃ ᐊᒻᒪᓗ ᐱᐅᓯᒋᐊᕆᓗᑎᒃ ᐱᑦᔪᔨᕕᐅᔪᑦ 

ᐊᑕᐅᑦᓯᑯᕐᑎᑕᐅᒍᑎᖏᓐᓂᒃ: ᓯᕗᓕᕐᑎᖃᕐᓗᑎᒃ ᐱᑕᖃᕆᐊᓕᑎᒍᑦ 

ᐊᑕᐅᑦᓯᑯᕐᑎᑕᐅᒍᑎᒋᓂᐊᕐᑕᖏᓐᓂᒃ ᖃᓄᐃᓘᕈᑎᐅᒐᔭᕐᑐᑦ ᐃᓄᓕᒫᓄᓕᖓᔪᓂ ᐱᑦᔪᔨᕕᓐᓂ 

ᑖᒃᑯᐊ ᐱᑕᖃᕿᐊᖃᕐᑐᑦ ᐱᔭᐅᓂᐊᕐᐸᑕ ᑐᕌᒐᑦᓴᓕᐊᖑᒪᔪᑦ, ᐱᓗᐊᕐᑐᒥ ᐃᓕᖓᓗᑎᒃ 

ᑲᔪᓯᑎᑦᓯᒍᑎᓄᑦ ᐃᓂᕐᑎᕆᒍᑎᑦᓴᐅᓱᑎᒃ ᐊᑑᑎᔭᐅᖁᔭᐅᓯᒪᔪᓂᒃ. 

• ᐊᖏᓕᒋᐊᕆᓂᖃᕐᓗᑎᒃ ᒪᓕᑦᓯᐊᓂᑦᓴᓂᒃ ᐊᑯᕐᖓᓂ ᐱᔭᖃᓛᕐᓂᕋᕐᓯᒪᓂᐅᔪᓪᓗ ᐊᒻᒪᓕ 

ᖃᓄᐃᓘᕈᑎᖃᓛᕐᓂᕋᕐᓯᒪᓂᓕᐅᔪᑦ ᐱᑦᔪᑎᒋᑦᓱᖏᑦ ᓄᓇᓕᑐᙯᓪᓗ ᐃᓄᑐᐃᓐᓀᓗ: ᑲᕙᒪᐅᑉ 

ᐱᓂᐊᕐᓂᖏᑦ ᐃᓕᖓᓂᖃᖕᖏᓚᑦ ᒪᓕᒐᕐᓂᒃ ᒪᓕᑦᓯᐊᑐᓂᒃ ᐱᔭᖃᓛᕐᓂᕋᕐᓯᒪᐅᑎᓂᒃ 

ᐃᓕᖓᑦᓱᑎᒃ ᑐᖕᖓᕕᓐᓄᑦ, ᑕᒪᓐᓇ ᐱᔪᖃᓪᓗᐊᖏᑦᑐᑎᑦᓯᒍᓐᓇᑐᖅ ᓇᓗᓀᕐᑕᐅᓂᕐᓂᒃ ᐊᒻᒪᓗ 

ᖃᓄᐃᓘᕐᑕᐅᒍᑎᑦᓴᖏᓐᓂᒃ ᓄᓇᓕᑐᖃᐅᔪᑦ ᐊᒻᒪᓗ ᐃᓄᑐᐃᓐᓇᑎᒍᑦ ᐱᒍᓐᓇᐅᑎᐅᔪᑦ, 

ᐅᐃᒍᖃᕆᐊᓪᓚᒥᑦᓱᑎᒃ ᓲᖕᖏᓗᐊᕐᑭᑎᑕᐅᒍᑎᖃᕐᓂᓂᒃ ᐅᑉᐱᕆᔭᐅᓂᑦᓴᖏᑕ ᓄᓇᓕᑐᙯᑦ 

ᑭᒡᒐᑐᕐᑎᖏᑕ ᑐᕐᖃᑕᕐᕕᓄᑦ ᐱᓇᓱᖃᑎᒋᓇᓱᑦᑕᒥᓄᑦ ᑌᒣᕝᕕᐅᓗᑎᒃ. 

• ᐊᐅᓚᓗᒋᑦ ᐱᓇᓱᒍᑎᐅᔪᑦ ᐊᓯᑦᔨᑕᐅᓂᑦᓴᖏᑦ: ᑯᐯᒃ ᑲᕙᒪᒃᑯᑦ ᖃᓄᐃᓘᕈᑎᒋᓕᕐᑕᖏᑦ 

ᐃᓕᖓᓂᖃᓪᓗᑯᐃᓐᓇᓱᖑᖕᖏᓚᑦ ᐱᔭᐅᔪᒪᔪᓄᑦ ᑐᑭᑖᕆᒋᐊᑦᓯᐊᓂᕐᒥᒃ ᐃᓄᓕᒫᓄᓕᖓᔪᓂᒃ 

ᐱᑦᔪᔨᒍᑎᒥᓐᓂᒃ ᐊᑑᑎᓂᙯᓐᓇᓱᖑᒐᑎᒃᓗ ᓄᓇᓕᑐᙯᑦ ᐃᓅᖃᑎᒌᑦᑐᑦ ᑭᖕᒍᒪᒋᔭᖏᓐᓄᑦ ᐊᒻᒪᓗ 

ᐱᔭᖃᕋᓱᒍᑎᖏᓐᓄᑦ. 

• ᐱᐅᓯᒋᐊᕐᓗᖏᑦ ᐱᓇᓱᖃᑎᒌᒍᑎᐅᔪᓪᓗ ᐊᒻᒪᓗ ᑲᑐᑦᕆᑦᓱᒋᑦ-ᓴᓇᓂᐅᔪᒃ ᐱᓇᓱᖃᑎᒋᑦᓱᒋᑦ 

ᓄᓇᓕᑐᙯᑦ ᑭᒡᒐᑐᕐᑎᖏᑦ: ᐊᓯᑦᔨᓃᑦ ᐱᓇᓱᖃᑎᖃᕐᓂᑯᑦ ᑕᑯᑦᓴᐅᕙᒃᑲᓗᐊᕐᑎᓗᒋᑦ ᐃᓚᖏᓐᓂᒃ 

ᐱᑦᔪᔨᕕᓐᓂ. ᑲᔪᓯᑎᑕᐅᑦᓯᐊᓂᕐᓴᓂᒃ ᐱᔪᒪᓂᖃᕐᓂᑦ ᓴᓇᖃᑎᖃᕈᒪᓂᒃᑯᑦ ᓄᓇᓕᑐᖃᐅᔪᑦ 

ᐊᖓᔪᕐᖃᐅᑎᖏᓐᓂᒃ, ᐱᓗᐊᕐᑐᒥ ᐱᕙᓪᓕᐊᑎᑦᓯᒍᑎᖃᕐᓂᖅ ᐅᖃᖃᑎᒌᓐᓂᓂᒃ ᐱᓗᓂ ᑲᕙᒪᒃᑯᑦ 

ᐱᕙᓪᓕᐊᑎᑦᓯᒍᑎᖏᓐᓂᒃ - ᐃᓚᖃᕐᑎᓗᒋᑦ ᓄᐃᑦᓯᒋᐊᖕᖓᐅᑎᖃᕐᓂᓂᒃ ᐱᖁᔭᖕᖑᑐᑦᓴᓂᒃ - 

ᐱᑕᖃᖕᖏᓗᐊᕐᐳᑦ. 

• ᑐᑭᓯᒪᑦᓯᐊᓗᒋᑦ ᐱᑦᔪᑎᐅᔪᑦ ᐊᑕᓐᓂᐅᓂᕐᒥᒃ ᖃᓄᐃᓘᖁᔨᒍᑎᐅᑦᓱᑎᒃ ᐅᖃᐅᓯᕐᑕᖏᑦ 

ᓇᓛᒍᕐᓂᖃᑦᓯᐊᓗᑯᐊᐱᖕᖏᑲᓗᐊᕐᐸᑕ ᐅᕝᕙᓘᓐᓃᑦ ᓱᓕᔫᔭᖕᖏᑲᓗᐊᕐᐸᑕ: 

ᐊᑑᑎᖃᑦᓯᐊᓕᕈᑎᒃ ᑯᐯᒃ ᑲᕙᒪᖓ ᐱᔭᖃᕋᓱᑦᑐᓴᐅᕗᖅ ᓯᕗᓂᖃᕐᓂᒥᒃ ᐋᕐᕿᒍᑎᑦᓴᓯᐅᕐᓂᒥᒃ 

ᐱᔭᑦᓴᖁᑕᐅᔪᓄᑦ ᐅᖃᕐᓯᒪᑦᓯᐊᑐᔮᖕᖏᑐᒐᓗᐊᕐᓄᑦ ᑎᓕᐅᕆᒍᑎᐅᑦᓱᑎᒃ ᐊᒻᒪᓗ 

ᑐᑭᓯᓇᓱᓪᓗᑎᒃ ᖃᓄᖅ ᑐᑭᖃᕐᑎᑕᐅᑦᓯᐊᕋᓗᐊᕐᒪᒐᑕ ᓄᓇᓕᑐᙯᑦ ᓯᕗᓕᕐᑎᖏᓐᓄᓗ 

ᑭᒡᒐᑐᕐᑎᖏᓐᓄᓗ. 

ᓀᓪᓕᑎᕐᓯᒪᔪᓂᒃ ᓄᐃᑕᑎᑦᓯᒍᑏᑦ 

ᑖᒃᑯᓄᖓ ᑐᓴᕐᑕᐅᑎᑦᓯᒍᑎᓄᑦ ᐅᐃᒍᒋᔭᐅᑎᓪᓗᒋᑦ, ᑯᐯᒃᒥ ᐅᓐᓂᓗᒐᕐᕕᒃ ᕿᒥᕐᕈᓯᒪᕗᖅ ᐊᑐᓂᑦ 

ᐱᓇᓱᑦᑕᐅᖁᔨᔪᓄᑦ ᐊᑕᓐᓂᐅᕈᑎᐅᓯᒪᔪᓂᒃ ᐅᖃᐅᓯᑦᓴᕕᓂᕐᓂᓗ ᐊᑐᓕᕐᑎᑕᐅᑎᑦᓯᒍᑎᓃᑦᑐᓂᒃ, 

ᐱᕙᓪᓕᐊᑎᑦᓯᒍᑎᓂᓗ ᐅᕝᕙᓘᓐᓃᑦ, ᐁᑉᐹᒍᑦ, ᖃᓄᐃᓕᑦᓯᒍᑎᑦᓴᑕᕆᓯᒪᖑᑎᓂᒃ. 


